
 

 

 

Nus, la terza e quarta classa, da la scoula d’Ardez/Guarda eschan landervia a trattar il tema “ils 
sens”. Pel mumaint guardaina plü precis l’ögl.  
Nus vain imprais ils noms e las funcziuns da las differentas parts. Implü vaina imprais la via, co 
cha las infuormaziuns rivan pro’l tscharvè. 
Tanter oter vaina guardà ed improvà da disegnar illusiuns opticas, vain let, scrit e palpà la 
scrittüra dad orbs. 
Nus vain descrit suotvart parts da l’ögl. Vus pudais improvar d’eruir ingio cha las differentas 
parts toccan e co chi han nom (scrittüra d’orbs). Bun divertimaint! 

TEMAS DA NATÜRA UMAN E SOCIETÀ
IL MUOND DA LAVUR
Chattast ils mansters chi toccan pro las fotografias

 
 
 

Il muond da lavur       2. classa A 
Chattast ils mansters chi toccan pro las fotografias?                                                      

 
 
 
 
 
 
 
 
 
 
 
  
 

CHANTADURA, CAMARIERA, CUAFFÖSA, DAINTISTA, MAGISTRA, FLIUNZA, TOLER, VENDADRA, 
PITTURA, CUSCHINUNZ, DOCTORESSA, GIARDINIERA, FOTOGRAFA, MÜRADER, BÜROLIST, 
POLIZIST, BOS-CHERA, FALEGNAM, BALLARINA, MECANIKER, APOTECRA 

 

2. classa A



Entradas
FLURINA BÜSING
Davo ün sogiuorn plü 
lung illa Svizra Bas-
sa es Flurina Büsing 
darcheu tuornada a 
Scuol. Ella ha fat tan-
ter oter eir il stüdi da 
pedagoga curativa e 
surpiglia ün pitschen 
pensum da pedagoga 
curativa illa scoulina 
da Scuol. Nus vain 
grond plaschair da 
nouvas collegas rumantschas chi tuornan dar-
cheu inavo i’l cumün patria.

GRETTA CAVIEZEL JANETT
Gretta Caviezel Janett 
es cuntschainta a tuot 
ils uffants da scouli-
na. Ella ha instrui fin-
già daspö daplü dad 
ün on sco magistra 
da lingua e cuntinuarà 
quai eir dürant il pro-
ssem on da scoula. 
Nus tilla giavüschain 
inavant bler plaschair 
per quist’incumbenza 
uschè importanta illa 
situaziun dad hozindi cun uffants da tantas dif-
ferentas linguas maternas. 

SARA FANCHI
Sara Fanchi da Scuol 
cumplettescha daspö 
l’avuost 2024 il team 
da la Cumbinella. Ella 
accumpogna cun 
corp ed orma ils plü 
pitschens dürant la 
maisa da mezdi ed ils 
davomezdis da chüra.

FABIO REBELO
Fabio Rebelo tuor-
na darcheu inavo in 
seis cumün patria. 
Davo ch’el ha fat il 
giarsunadi da com-
merzi pro’l cumün 
da Scuol ha el fat il 
stüdi da magister a 
la Scoula ota peda-
gogica a Cuoira. I’ns 
fa grond plaschair da 
seis retuorn darcheu 
illa scoula da Scuol, 
quista jada na plü sco scolar o praticant, ma 
sco magister dal s chalin primar.

KRISTIN SOMMER
Nus vain plaschair 
cha Kristin Sommer 
surpiglia la lezcha 
da pedagoga cura-
tiva in nossa scoula 
da Tarasp ed eir lec-
ziuns in primara. Da 
cour giavüschaina 
bun success e buna 
lavur cullas classas 
d’età masdadas.

SABRINA STAUB
Sabrina Staub es 
la ter za persuna 
d’instrucziun chi 
vain preschantada in 
quista gazetta e chi 
ha frequentà a Scuol 
las  scoulas obliga-
toricas e tuorna in 
 patria. Ella surpig-
lia pel on da scoula 
2025/26 ün pensum 
d’instrucziun dad ün 
mez di illa scoulina 
da Scuol ed intruischarà als uffants da la scou-
lina Girun movimaint e sport.

CILGIA VULPI
Cilgia surpiglia in 
avuost l’incumbenza 
da magistra da clas-
sa da la 3.-4. classa 
da  Sen t  insem-
bel cun Alexandra 
Grond chi instru-
ischa fingià uossa in 
nossa scoula. Davo 
avair instrui divers 
ons giò la Bassa, es 
ella dal 2019 gnüda 
mamma ed ha in 
quel on eir surtut il post d’integraziun da la 
Regiun EBVM. Dal 2020 fin uossa ha ella la-
vurà cun differents pitschens pensums al IOF 
in differentas funcziuns ed illa scoula prima-
ra da Clostra sco magistra da “DAZ (Deutsch 
als Zweitsprache)”. I’ns fa grond plaschair da 
pudair salüdar ad ella a partir d’avuost in nos 
ravuogl da magistraglia. Nus tilla giavüschain 
ün bun cumanzamaint e blera satisfacziun per 
sia nouva sfida. 

CORSIN ZINI
Corsin Zini es gnü 
tschernü sco ma-
gister dal s-chalin 
ot a Scuol. El es 
creschü sü a Sent 
ed ha fat sia scola-
ziun da magister a 
Berna. Fingià uossa 
instruischa el ru-
mantsch a l’Institut 
Otalpin a Ftan, quai 
ch’el farà eir in avegnir amo sper la funcziun 
da magister a Scuol. I’ns fa grond plaschair da 
bivgnantar ad el quia a Scuol.

Sortidas 
WERNER FISCHER
Werner banduna la scoula da Sent davo ch’el 
ha instrui quia dürant tschinch ons da scoula 
zambriar lain, metal e facultativ a las scolaras 
ed als scolars dal s-chalin ot. El ha fat quai plain 
paschiun e cun bler entusiassem. Eir pro diffe-
rentas excursiuns e pro progets da scoula s’ha 
el ingaschà cun sia savüda, p.ex. è’l stat sco 
guida da muntogna cun üna gruppa da scolars 
dal s-chalin ot in gita da skis o ha creà insembel 
cun sias scolaras e cun seis scolars la decorazi-
un “Scoula Sent” pella saiv davant l’entrada da 
scoula. Nus til ingrazchain per sia lavur presta-
da e til giavüschain blera satisfacziun pro tuot 
quai chi til spetta in avegnir.

CHRISTINA LUTZ EGGER
Christina Lutz Egger ha lavurà daspö l’on 2016 
illa scoula d’Ardez/Guarda sco pedagoga cura-
tiva pel ciclus 2. Cun grond ingaschamaint ha 
ella accumpagnà e sustgnü a bleras scolaras 
ed a blers scolars da nossa scoula. Nus tilla 
ingrazchain da cour per sia lavur prestada e per 
la buna collavuraziun in nos team da persunas 
d’instrucziun. Nus tilla giavüschain per seis fu-
tur be il meglder.

NINA MAGNI
Nina Magni ha instrui daspö il 2021 illa scoula 
da Scuol. El ha fat quai cun corp ed orma e 
genituors ed uffants sun trists ch’ella banduna 
nossa scoula. Nina ha decis da far ün on tran-
sitori cun differentas occupaziuns. In avuost 
fa ella però amo üna substituziun dad ün pêr 
eivnas in nossa scoula, uschè cha definitiva-
maing sarà il cumgià pür pel cumanzamaint da 
las vacanzas d’utuon.

CORINA RIATSCH
Corina Riatsch ha surtut avant duos ons 
l’instrucziun da gimnastica per la scoulina illa 
scoula d’Ardez/Guarda. Seis plaschair e sia pa-
schiun pel movimaint ha ella surportà eir süls 
uffants tant cha quels han adüna pudü giodair 
ün’instrucziun da qualità. Nus tilla ingrazchain 
da cour per seis ingaschamaint e tilla giavü-
schain inavant tuot il bun.

ANDREA RÖTHLISBERGER
Andrea Röthlisberger ha sustgnü daspö il 2023 
a nossas scolaras e scolars da la maisa da mez-
di dürant il giantar e davo il giantar. Adonta 
cha sia lingua materna es il tudais-ch, ha ella 
comunichà da prüma davent culs uffants tuot 
in rumantsch. Per sia nouva incumbenza illa 
Poesia Clozza, ingio ch’ella lavura fingià uossa, 
giavüschaina blera satisfacziun. 

MARTIN SCHLOETH
Martin Schloeth ha instrui illa scoula da Scuol 
daspö il 1999, il prüm illa scoula primara e das-
pö 26 ons al s-chalin da scoula reala. Martin 
ha gnü adüna gronda pazienza per scolaras e 
scolars ed ha sustgnü a blers giuvenils da far il 
pass illa vita professiunala. El es stat fin la fin 
da sia carriera da magister ün „allrounder“ ed 
ha instrui fich blers e differents roms. Uossa 
merita el da pudair far il prossem pass in sia 
vita e da pudair giodair sia meritada pensiun. 

BERTA SCHWARZ
Berta Schwarz es statta dürant tuot sia vita pro-
fessiunala magistra da scoulina cun corp ed 
orma. Daspö 14 ons ha ella instrui illa scoulina 
Girun, ils ultims ons eir illa funcziun da peda-
goga. Ella ha decis dad ir a la fin da quist on da 
scoula in pensiun. Nus tilla giavüschain tuot il 
bun pel temp chi segua.

NINA MAYER
Nina banduna las scoulas da Ftan, Tarasp e Sent 
davo avair instrui divers ons cuors fundamental 
e’l rom «musica e chant» a differentas classas. 
Ella ha instrui quists roms da scoula plain en-
tusiassem ed es statta buna da dar inavant la 
flomma pella musica e pel chant a varsaquan-
tas scolaras ed a varsaquants scolars. Nus tilla 
ingrazchain per seis ingaschamaint e per sia 
lavur prestada e tilla giavüschain be il meglder 
per seis avegnir.

Mutaziuns 
CLAUDIA JANETT
Dürant ils ultims 18 ons ha Claudia Janett la-
vurà illa scoula primara da Tarasp ed eir 9 ons 
illa scoula da Scuol sco pedagoga curativa. Ella 
ha fat quai cun grond ingaschamaint a favur da 
noss uffants.  Ella ha eir sustgnü il team pitschen 
pro las occurrenzas da scoula cun bler svung 
ed energia. 
Nus at giavüschain inavant bler plaschair cun teis 
lavur sco pedagoga curativa illa scoula d’Ardez.

NATAGLIA RONER
Nataglia Roner, chi vaiva quist on la funcziun 
da magistra da classa da la 3.-4. insembel cun 
Alexandra Grond, redüa seis pensum da lavur ed 
instruischa il prossem on da scoula sco magistra 
da rom in 5.-6. classa.

MARTINA SCHUDEL
Martina Schudel ha instrui fingià in differentas 
funcziuns e farà quai eir inavant. In mai 2025 ha 

ella augmantà seis pensum e surtut insembel 
cun Madlaina Gaudenz la 2. classa, quai sper 
sias ulteriuras funcziuns sco magistra da lingua 
e magistra da nodar. Fingià ün mez on avant ha 
ella substitui a Madlaina Gaudenz dürant il temp 
da maternità.

BARBLA SULSER
Nus eschan fich cuntaints cha Barbla Sulser ans 
es restada inavant fidela illa scoula da Scuol, eir 
davo sia pensiun. Dürant l’on da scoula 2024/25 
ha ella fat üna substituziun plü lunga dürant il 
temp da maternità da Madlaina Gaudenz ed a 
partir dal cumanzamaint dal nouv on da scoula 
ans sustgnarà ella sco pedagoga curativa illa 
scoulina da Scuol.

A tuot las persunas chi bandunan la scoula da 
Scuol ingrazchaina fich per lur collavuraziun e 
giavüschain tuot il bun pel avegnir. Nus sperain 
eir d’avair üna buna collavuraziun cun tuot las 
persunas nouvelettas in üna da las scoulas dal 
cumün da Scuol. 

Plan da scoula 2025/26
Scoula Vacanzas
11.08.2025 - 03.10.2025 04.10.2025 - 19.10.2025
20.10.2025 - 19.12.2025 20.12.2025 - 05.01.2026
06.01.2026 - 28.02.2026 01.03.2026 - 09.03.2026
10.03.2026 - 01.05.2026 02.05.2026 - 17.05.2026
18.05.2026 - 26.06.2026 27.06.2026 - 16.08.2026

Üsanzas
Ftan Scuol
19 dec. 2025 Nadal da scoula 19 dec. 2025 Nadal da scoula
7 favrer 2026 Schüschaiver 9 schner 2026 Pangronds
27 favrer 2026 Talocs 7 favrer 2026 Hom Strom
28 favrer 2026 Chalandamarz 28 favrer 2026         Chalandamarz

Sent Tarasp
17 dec. 2025 Nadal da scoula 18 dec. 2025 Nadal da scoula 
28 favrer 2026 Chalandamarz 28 favrer 2026 Chalandamarz

Ardez Guarda
18 dec. 2025 Nadal da scoula 18 dec. 2025 Nadal da scoula 
1. marz 2026 Chalandamarz 28 favrer 2026 Chalandamarz

1. marz 2026 Chalandamarz

Dis da festa
1. nov. 2025 Festa da tuot ils Sonchs (be la scoula da Tarasp)
6 schner 2026 Festa dals 3 rais (be la scoula da Tarasp)
3 - 6 avrigl 2026 Pasqua
14 mai 2026 Ascensiun + Punt d‘Ascensiun (illas vacanzas da mai)
25 mai 2026  Tschinquaisma

   
Scoula Scuol     
Organisaziun
Manader da scoula  Mario Rauch  
Secretaria  Gretta Ursina Garcia-Nogler 
Pedels  Paulo Alves do Vale, Francisca Rebelo  
Telefon secretariat  081 861 27 62   
Telefon stanza da magisters 081 861 27 63   
Telefon pedels  081 861 27 60   
E-mail  mario.rauch@miascoula.ch  
  gretta.garcia@miascoula.ch 
  secretariat@scoula-scuol.ch  
Uras da büro  mardi •  14:00 - 15:00 
  gövgia •  14:00 - 15:00

 
Scoula Sent    
Organisaziun    
Manader da scoula  Gian Caviezel  
Pedel  Silvio Vital  
Telefon  081 864 05 52  
Telefon manader  081 864 05 52  
Telefon pedel  081 864 05 52  
E-mail  gian.caviezel@miascoula.ch  
Uras da büro  mardi • 15:00 - 16:00
  gövgia • 15:00 - 16:00

 
Scoula Ftan    
Organisaziun     
Manadra da scoula  Flurina Steiner Schwarz 
Pedella  Raja Schulze  
Telefon stanza da magisters 081 864 09 29  
Telefon pedella  081 860 38 24  
E-mail  flurina.steiner@miascoula.ch
Uras da büro  mardi bunura o tenor cuvegna
  
 
Scoula Tarasp
Organisaziun    
Manadra da scoula  Aglaia Gallmann  
Pedella  Seraina Ammann  
Telefon  081 864 01 29  
Telefon pedella  078 764 61 79  
E-mail  aglaia.gallmann@miascoula.ch  
Uras da büro  gövgia • 15:15 - 16:00 

 
Scoula Ardez    
Organisaziun     
Manader da scoula  Duri Janett  
Pedella  Marie Luise Taisch  
Telefon stanza da magisters 081 862 23 10  
Telefon pedella  079 469 12 03  
E-mail  duri.janett@miascoula.ch 
Uras da büro  venderdi • 13:30 - 15:00

Per las scoulas dal cumün da Scuol
Lavuraint social  Olivier Fasching
Telefon  078 252 93 35
E-mail  olivier.fasching@miascoula.ch

 
Lavur cun giuvenils dal cumün da Scuol
Assistenta da giuvenils  Meret Wüest
Telefon  078 254 00 83
E-mail  m.wueest@scuol.net

 
Cumbinella, chüra d'uffants da las scoulas dal cumün 
da Scuol
Telefon  076 815 74 52
E-Mail  chuera.scuol@miascoula.ch

Quist chalender rimplazza tuot ils chalenders chi sun gnüts publichats plü bod!

Infuormaziuns





Morena Mair 
chürunza (FaGe)

Ravi Merchant 
gimnasi

Severin Tönett 
mecaniker da maschinas 
agriculas

Soraja Bazzell 
chürunza (FaGe)

Selina Gisep 
10 avel on da scoula

Gianmarco Stecher  
bos-cher

Daan Kruit  
chürunz (FaGe) 

David Marcel Lampert  
mecanist d’autos 

Lamine Bott  
mürader 

Fadri Thomas  
mürader

Gonçalo Pereira 
 Gonçalves  
10avel on da scoula

Dario Vonlanthen  
mechatroniker da 
 pendiculara

Andrea Martin Egger  
specialist da comunica-
ziun hotelleria (HoKo) 

Kora Rothermund  
specialista da chüra 
d’uffants (FaBe)

Leonard Eckert  
electriker

Fabio Filli 
toler

Lara Mutzner  
conductöra

Leon Baumgartner 
commerciant (hotelleria)

Kevin Faria Miranda 
10avel on da scoula

Sandro Franziscus  
marangun

Raphael Lampert 
geomatiker

Jon Nesa 
bos-cher

Lara Zanetti  
gimnasi 

Dario Bueno Bastos  
10avel on da scoula

Quistas scolaras e quists scolars 
bandunan davo 9 ons nossas scoulas.
Per l ávegnir tils giavüschaina tuot il bun! 
Eir a las scolaras ed als scolars chi bandunan 
la scoula avant lur 9 ons da scoula obligatorics, 
giavüschaina tuot il bun pel avegnir.Severin Pua 

paur 
Diaa Aldeen Al Zoabi  
electriker

Lina Schulze  
10avel on da scoula 


